
                
 
 
 
ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᖅ 
 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᖏᕐᓯᕗᑦ ᐱᖁᔨᕗᖔᕈᒻᒥᒃ 
 
ᐃᖃᓗᐃᑦ, ᓄᓇᕗᑦ (ᒪᔾᔨ 21, 2005) - ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᖏᕐᓯᓯᒪᓕᖅᐳᑦ 
ᐅᓄᑲᓪᓚᒃᑐᓂᒃ ᐱᖁᔨᕗᖓᕈᑎᓂᒃ. 
 
ᑲᖏᕐᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ ᑕᒑᖅ ᑰᓕ, ᐊᐃᑉᐱᖅᑕᐅᓪᓗᓂ ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎᒧᑦ ᕼᐊᓐᑐ ᑐᑐᒧᑦ, ᐱᖁᔨᕗᖔᕈᑎᓕᐅᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑐᒃᓯᕋᕐᓯᒪᓪᓗᑎᒃ ᐊᑭᓖᖃᑦᑕᖁᓇᒋᑦ ᐊᑭᓕᖅᑕᐅᕙᒃᑐᓄᑦ  ᒪᐅᓐᖓᐅᑎᓪᓗᒋᑦ  ᐅᒥᐊᕐᔪᐊᑦ 
ᐊᒡᔭᖅᑐᐃᕙᒃᑐᑦ ᓄᓇᕗᑦ ᓄᓇᖁᑎᖏᓐᓄᑦ. 
 
ᒥᔅᑕ ᑰᓕ ᐅᖃᓚᐅᖅᑐᖅ, “ᓄᓇᕗᒥᐅᑦ ᐊᑭᓕᖅᑐᐃᖃᑦᑕᕐᒪᑕ ᐊᑭᑐᓂᖅᐹᖑᔪᓂᒃ ᑲᓇᑕᒥ 
ᐱᖁᑎᓄᑦ ᐊᒻᒪ ᓂᕿᓄᑦ.  ᑕᒪᑐᒧᖓ ᐋᖅᑭᒋᐊᖅᑕᐅᔾᔪᑕᐅᔪᓐᓇᕐᒥᔪᖅ ᐊᑭᑭᓐᓂᖅᓴᐅᓕᖅᑎᓪᓗᒋᑦ 
ᐃᓅᓇᓱᐊᕐᓂᖅ ᓄᓇᕗᒥᐅᑕᐅᔪᓄᑦ.” 
 
ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎᐅᔪᖅ ᑮᑦ ᐱᑐᓴᓐ, ᐊᐃᑉᐱᖅᑕᐅᓪᓗᓂ ᑲᖏᕐᖠᓂᐅᑉ 
ᐅᐊᖕᓇᖓᓄᑦ ᒪᓕᒐᓕᐅᖅᑎᖓᓐᓄᑦ ᑕᒑᖅ ᑰᓕᒧᑦ, ᐱᖁᔨᕗᖔᕈᑎᖃᓚᐅᖅᑐᖅ 
ᐊᑐᓕᖁᔭᓕᐅᕐᖢᓂ ᓄᓇᕗᑦ ᒐᕙᒪᒃᑯᖏᓐᓄᑦ ᑐᓂᓯᖔᖁᓪᓗᒋᑦ $500,000-ᓂᒃ 
ᐲᖅᑕᐅᓚᐅᖅᑐᓂᒃ ᑲᑎᒪᕐᔪᐊᖅᑎᓪᓗᒋᑦ ᑕᐃᑲᓐᖓᑦ 2005-2006-ᒧᑦ ᐊᑐᕈᒫᖅᑐᓂᑦ 
ᐱᓕᕆᕕᖓᓐᓂᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑦ.  ᐱᖁᔨᕗᖔᕈᑎᑦ 
ᑐᒃᓯᕋᐅᑎᖃᓚᐅᖅᑐᑦ ᑮᓇᐅᔭᐃᑦ ᑐᓂᔭᐅᖁᓪᓗᒋᑦ ᐃᑲᔪᕈᑕᐅᓂᐊᕐᒪᑕ ᓄᓇᓕᖕᓄᑦ ᕿᓂᖅᑎᓄᑦ 
ᐸᕐᓇᐃᔨᑦ ᑎᒥᖁᖏᓐᓄᑦ. 
 
ᒥᔅᑕ ᐱᑐᓴᓐ ᐅᖃᓚᐅᖅᑐᖅ, “ᓄᓇᓕᖕᓂ ᕿᓂᖅᑎᑦ ᐸᕐᓴᐃᔨᑦ ᑎᒥᖁᑎᖏᑦ ᐊᑑᑎᖃᒻᒪᕆᒃᑐᒧᑦ 
ᓄᓇᓕᐅᔪᓄᑦ ᐱᔨᑦᓯᕋᕈᑎᖃᖃᑦᑕᕐᒪᑕ.  ᐃᑲᔪᖅᑕᐅᔭᕆᐊᖃᓪᓚᕆᒃᑭᓪᓗᑎᒡᓗ.” 
 
ᓇᓄᓕᖕᒧᑦ ᒪᓕᒐᓕᐅᖅᑎᐅᔪᖅ ᐸᑎᖅ ᓇᑦᓯᖅ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᖓᓐᓄᑦ 
ᓇᑦᑎᓕᖕᒥᐅᑦ ᓕᐅᓇ ᐊᒡᓗᒃᑲᕐᒧᑦ, ᐱᖁᔨᕗᖔᕐᖢᑎᒃ  2004-ᒥ ᐊᕐᕌᒍᑕᒫᕐᓯᐅᑎᑦ ᐅᓂᒃᑳᓕᐊᖓ  
ᑐᓂᔭᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑲᑎᒪᑐᐃᓐᓇᖅᑐᓄᑦ 

ᐃᓱᒪᒃᓴᕐᓯᐅᕈᑕᐅᓂᐊᕐᒪᑦ.  ᐊᖓᔪᖅᑳᕆᔭᖓᑦ ᓂᕈᐊᖅᑐᓕᕆᔨᒃᑯᑦ ᖃᐃᖅᑯᔭᐅᓯᒪᕗᖅ 
ᑲᑎᒪᑐᐃᓐᓇᖅᑎᓪᓗᒋᑦ ᓵᖓᓄᐊᖁᓪᓗᒍ ᐊᐃᕐᕆᓕᒥ.  
 
ᓇᑦᓯᖅ ᐅᖃᓚᐅᖅᑐᑦ, “ᓂᕈᐊᕐᓂᐅᔪᑦ ᐱᒻᒪᕆᐅᒻᒪᑕ ᐃᓱᒪᕐᓱᕈᓐᓇᖅᑎᑕᐅᓂᑦᑎᓐᓂᒃ.  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓ ᐃᓗᓕᖃᕐᒪᑦ ᐊᒥᓱᑲᓪᓚᐅᔪᒥᒃ ᐊᑐᓕᖁᔭᐅᓯᒪᔪᓂᒃ 
ᐱᐅᓯᒋᐊᕐᓂᐊᕐᒪᑦ ᒪᓕᒐᕆᔭᓄᑦ, ᑕᒪᒃᑯᐊ ᐃᓱᒪᒃᓴᕐᓯᐅᕈᑎᒋᑦᑎᐊᕆᐊᖃᕋᑦᑎᒍᑦ.”  
 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᐅᔪᖅ ᐱᖁᔨᕗᖔᓕᐅᓚᐅᖅᑐᖅ, ᐊᐃᒃᐱᖅᑕᐅᓪᓗᓂ 
ᖁᑦᑎᑦᑐᕐᒧᑦ ᒪᓕᒐᓕᐅᖅᑎᒧᑦ ᓕᕙᐃ ᐹᓇᐹᓯᒧᑦ, ᑕᒪᒃᑯᐊ ᐋᓐᓂᐊᕐᕕᓕᐊᕐᓯᒪᔪᓄᑦ 
ᑐᔪᕐᒥᔾᔪᑕᐅᕙᒃᑐᑦ ᐊᖏᕐᕋᕆᔭᐅᔪᓂ ᑐᔪᕐᒥᔪᓄᑦ ᓄᓇᕗᒻᒥ ᐅᑎᖅᑎᑕᐅᑲᓐᓂᖁᔭᐅᓪᓗᑎᒃ 
ᐊᒥᓲᓂᕆᕙᓚᐅᖅᑕᖓᓄᑦ.  
 
ᑐᑐ ᐅᖃᓚᐅᖅᑐᖅ, “ᐱᒻᒪᕆᐅᒻᒪᑦ ᑕᒪᒃᑯᐊ ᓄᓇᕗᒻᒥᐅᑕᑐᐃᓐᓇᐅᒧᑦ ᐊᑭᓕᖅᑕᐅᔭᕆᐊᖃᕐᒪᑕ 
ᐃᑲᔪᕈᑎᒋᕙᒃᑕᖏᓐᓄᑦ.”  
 
ᒫᓐᓇᐅᔪᖅ ᑲᑎᒪᕐᔪᐊᕐᓂᕆᔭᖓ ᐃᓱᓕᒃᐸᑦ, ᒪᓕᒐᓕᐅᖅᑎᐅᔪᑦ ᐱᒋᐊᒃᑲᓐᓂᓛᕐᒥᔪᑦ ᐄᐳᕈᓪ 26, 
2005.  

ᑐᓴᕆᐊᒃᑲᓐᓂᕈᒪᒍᕕᑦ, ᑐᓴᖅᑎᓪᓗᒍ: 

ᑑᓂ ᕉᔅ, ᑐᓴᒐᒃᓴᓕᕈᔨ 
(867) 975-5000 ℡ 
(867) 975-5190  
trose@assembly.nu.ca 

 
 
 
 


